
తెలుగు దినపత్రిక జయభేరి దినపత్రిక, జయభేరి ఛానల్‌లో 
నిఖారస్ైన జర్నలిస్టు లుగా నిలబడాలనుకుంటున్నారా?

అన్ని తరహా వార్తలు..  కథనాలు... 
ఎలాంటి ఆంక్షలు లేకుండా రాయాలనుకుంటున్నారా? 

మీ కలాలకు పదును పెట్టండి....

9391 544 889 call me

ఆసక్తి కలిగిన యువతి యువకులకు అవకాశం
అనుభవం ఉన్నవారికి ప్రాధాన్యత

email: jayabherinews@gmail.com, www.jayabheridaily.com

విలేకర్లు  కావలెను

డాక్టర్ 
బి.ఆర్ అంబేద్కర్ తెలంగాణ రాష్ట్ర సచి-

వాలయం లో బిఆర్ఎస్ పార్టీ వర్కింగ్‌ ప్రెసిడెంట్‌, తెలంగాణ రాష్ట్ర ఐటీ, పుర-
పాలక శాఖ మంత్రి కల్వకుంట్ల తారక రామారావు ని ఇటీవల అమెరికా పర్యట -

నను విజయవంతంగా పూర్తి చేసుకుని వచ్చిన సందర్భంగా మర్యాద పూర్వకంగా 
కలిసిన ఉప్పల్ నియోజకవర్గ బిఆర్ఎస్ పార్టీ ఎమ్మెల్యే అభ్యర్థి బండారి లక్ష్మారెడ్డి.

- జయభేరి, మేడ్చల్

కార్మిక 
ఉపాధి కల్పన శాఖ మంత్రి 

చామకూర మల్లా రెడ్డి పుట్టినరోజు సందర్బంగా గుండ్లపోచంపల్లి మున్సి-
పాలిటీ మైసమ్మ గూడలో మల్లా రెడ్డి అగ్రికల్చర్ యూనివర్సిటీ ప్రాంగణం-

లో జరిగిన వేడుకల్లో  పిజ్జా దిగూడ మున్సిపల్ కార్పొరేషన్ మేయర్ జక్కా 
వెంకట్ రెడ్డి, పిర్జా దిగూడ, బోడుప్పల్ కార్పొరేటర్లు , కోఆప్షన్ సభ్యులు మంత్రి 

కి శాలువ కప్పి, మొక్క అందించి పుట్టినరోజు శుభాకాంక్షలు తెలియజేసినారు.

- జయభేరి, మేడ్చల్

కార్మికశాఖ మంత్రి చామకూర మల్లా రెడ్డి ఇవ్వాల 
పుట్టినరోజు వేడుకలు జరుపుకుంటున్నారు. సీఎం కేసీఆర్ ఆయనకు శుభా-

కాంక్షలు తెలియచేశారు. మంత్రి పుట్టిన రోజు సందర్భంగా సోషల్ 
మీడియాలో గ్రీటింగ్స్తో హోరెత్తించారు. మంత్రి మల్లా రెడ్డికి సంబంధించిన కొన్ని 

మాటలను చాలా ఫేమస్ డైలాగ్ ‘‘పాలమ్మిన, పూలమ్మినా’’ అనే మాటలను కోట్స్ 
చేసుకుంటూ హ్యాపీగా షేర్ చేసుకుంటున్నారు. 	                  - జయభేరి, మేడ్చల్

ఫుల్ హై డ్రామా
శనివారం ఉదయం ఆరు గంటలకు స్కిల్‌డెవలప్‌మెంట్‌ కేసులో టీడీపీ అధినేత చంద్రబాబును అరెస్టు .. 

సిఆర్పిసి సెక్షన్ 50(1) నోటీస్ సర్వ్.. 1988 ప్రివెన్షన్ ఆఫ్ కరెప్షన్ చట్టం కింద చంద్రబాబును అరెస్ట్..
చంద్రబాబు బాబు పై 120(బి), 166, 167,418, 420, 465, 468, 201, 109, రెడ్‌ విత్‌ 34 ఎండ్‌ 37 

ఏపీసీ సెక్షన్‌ల కింద  కేసులు నమోదు.. దాదాపు 12 గంటల పాటు సాగిన హైడ్రామాకు తెర.. 
స్కిల్‌డెవలప్‌మెంట్‌ కేసులో అరెస్టు  చేస్తు న్నట్టు  చంద్రబాబుకు సిట్‌ తరఫున వచ్చిన డీఐజీ

సెప్ట ెంబర్ 17 నుంచి 
బస్సు యాత్ర

1600 కోట్ల తో తబ్రీడ్ 
పెట్టు బడులు

ప్రపంచ ప్రఖ్యాత శీతలీకరణ కార్యకలాపాల సంస్థ తబ్రీడ్  తెలంగాణ రాష్ట్రంలో భారీ 
పెట్టు బడులకు ప్రణాళికను ప్రకటించింది. తంబీద్ సంస్థ వాణిజ్య, ఇతర రంగాల 
శీతలీకరణ కార్యక్రమాలకు పేరుగాంచింది. ఈ సంస్థ తెలంగాణ రాష్ట్రంలో ఉన్న 
పారిశ్రామిక పార్కుల అభివృద్ధిలో భాగంగా చేపట్టే కూలింగ్ ఇన్ఫ్రాస్ట్రక్చర్  నిర్మాణం 
కోసం దాదాపు 1600 కోట్ల రూపాయల మేర పెట్టు బడులు పెట్టి ఆయా పారిశ్రామిక 
పార్కులకు శీతలీకరణ వసతులను అందించనున్నది. సంస్థ హైదరాబాద్ ఫార్మసిటీ తో 
పాటు తెలంగాణ రాష్ట్రంలో ఉన్న పారిశ్రామిక పార్కుల అవసరాల మేరకు ఈ కూలింగ్ 
ఇన్ఫ్రాస్ట్రక్చర్ను అభివృద్ధి చేయనున్నది. ఈ మౌలిక వసతుల కల్పన వలన పారిశ్రామిక 
పార్కులకు అవసరమైన కూలింగ్, స్టో రేజ్ అవసరాలను తీర్చేందుకు

ఆఫ్రికా దేశాలకు 
సభ్యత్వం కల్పించిన మోడీ
దేశ రాజధాని ఢిల్లీలో జీ20 సమావేశాలు ప్రారంభమయ్యాయి. 
అయితే ఈ సమావేశంలో ఓ కీలక పరిణామం చోటుచేసుకుంది. 
ఆఫ్రికన్ యూనియన్‌కు జీ20లో శాశ్వత సభ్యత్వం ఇచ్చారు. 
శనివారం భారత్ మండపంలో జరిగిన వన్ ఎర్త్ సెషన్‌లో ప్రధాని 
మోదీ ప్రసంగించారు. అందరు సభ్యుల అంగీకారంతో ఆఫ్రికన్ 
యూనియన్‌కు శాశ్వత సభ్యత్వం ఇస్తు న్నట్లు  ప్రకటన చేశారు. 
ఆ తర్వాత ఆఫ్రికన్ యూనియన్ అధినేతను శాశ్వత సభ్యులకు 
కేటాయించినటువంటి కూర్చీలో కూర్చోబెట్టారు .  ఈ సదస్సులో 
ప్రధాని మోదీ తన ప్రసంగాన్ని ప్రారంభిస్తూ  మొరాకోలో సంభ-
వించిన భూకంప మృతులుక సంతాపాన్ని తెలియజేస్తున్ నానని 
చెప్పారు. వారికి అవసరమైన సాయం చేసేందుకు సిదధ్ంగా 
ఉన్నామని అన్నారు.అలాగే జీ20 అధ్యక్ష హోదాలో భారత్ 
మీకు స్వాగతం పలుకుతోందంటూ వ్యాఖ్యానించారు. 

విస్తరించిన 
జీ 20

జో బిడెన్ తో 
మోడీ చర్చలు

ఢిల్లీ చేరుకున్న తర్వాత అమెరికా అధ్యక్షుడు జో బిడెన్ నేరుగా ప్రధాని మోదీ నివాసా -
నికి వెళ్లా రు. అక్కడ అమెరికా అధ్యక్షుడికి ఘన స్వాగతం పలికారు ప్రధాని మోదీ. 
వీరు ఇరువురూ దవ్ైపాక్షిక సమావేశం నిర్వహించారు. ఇది దాదాపు 50 నిమిషాల 
పాటు కొనసాగిందని ప్రధాన మంత్రి కార్యాలయం ‘ఎక్స్’లో పోస్ట్ చేసింది. అమెరికా 
అధ్యక్షుడు జో బిడెన్, ప్రధాని PM మోదీ కలిసిన ఫోటోలను కూడా పోస్ట్ చేసింది. 
భారతదేశం - అమెరికాల మధ్య సంబంధాలను మరింత బలోపేతం చేసేలా వీరి మధ్య 
చర్చలు జరిగినట్లు గా పేర్కొంది.అమెరికా అధ్యక్షుడిని కలిసిన తర్వాత, ప్రధాని మోదీ 
ఇన్‌స్టా గ్రామ్‌, ఎక్స్‌లో పోస్ట్ చేస్తూ , ‘‘అమెరికా అధ్యక్షుడు జో బిడెన్‌కు స్వాగతం 
పలకడం ఆనందంగా ఉంది. మా సమావేశం చాలా అర్థవంతంగా జరిగింది. మేం 
భారత్, అమెరికా మధ్య ఆర్థిక సంబంధాలకు సంబంధించిన అనేక అంశాలపై చర్చిం-
చగలిగాం. మేం ప్రజల మధ్య సంబంధాలను ముందుకు తీసుకువెళ్తాం . మన దేశాల 
మధ్య స్నేహం ప్రపంచ శ్రేయస్సును అభివృద్ధి చేయడంలో గొప్ప పాత్ర పోషిస్తుం ది’’ 
అని పోస్ట్ చేశారు.జూన్‌లో ప్రధాని మోదీ అమెరికా అధికారిక పర్యటన 

2
2

2

మిగతా 2 లో

మిగతా 2 లో



2 జనరల్ న్యూస్ఆదివారం
10.09.2023

కార్మిక శాఖ మంత్రివర్యులు చామకూర మల్లా రెడ్డి పుట్టిన రోజు సంద-
ర్భంగా వారి నివాసానికి వెళ్లి శుభాకాంక్షలు తెలియజేసిన ఉప్పల్ నియో-

జకవర్గ బిఆర్ఎస్ పార్టీ ఎమ్మెల్యే అభ్యర్థి బండారి లక్ష్మారెడ్డి.

- జయభేరి, కాప్రా 

జయభేరి, న్యూఢిల్లీ, సెప్టెంబర్ 9
దేశ రాజధాని ఢిల్లీలో జీ20 సమావేశాలు ప్రారం-
భమయ్యాయి. అయితే ఈ సమావేశంలో ఓ కీలక 
పరిణామం చోటుచేసుకుంది. ఆఫ్రికన్ యూనియ-
న్‌కు జీ20లో శాశ్వత సభ్యత్వం ఇచ్చారు. శనివారం 
భారత్ మండపంలో జరిగిన వన్ ఎర్త్ సెషన్‌లో ప్రధాని 
మోదీ ప్రసంగించారు. ఈ ప్రసంగంలోనే ఆయన 
ఈ విషయాన్ని ప్రతిపాదన చేశారు. అందరు సభ్యుల 
అంగీకారంతో ఆఫ్రికన్ యూనియన్‌కు శాశ్వత సభ్య-
త్వం ఇస్తున్నట్లు  ప్రకటన చేశారు. ఆ తర్వాత ఆఫ్రికన్ 
యూనియన్ అధినేతను శాశ్వత సభ్యులకు కేటాయిం-
చినటువంటి కూర్చీలో కూర్చోబెట్టా రు. అయితే ఈ 
సదస్సులో ప్రధాని మోదీ తన ప్రసంగాన్ని ప్రారంభిస్తూ 
మొరాకోలో సంభవించిన భూకంప మృతులుక సంతా-
పాన్ని తెలియజేస్తున్నానని చెప్పారు. ప్రపంచం మొత్తం 
మొరాకోకు అండగా నిలవాలని కోరారు. వారికి అవసర-
మైన సాయం చేసేందుకు సిద్ధంగా ఉన్నామని అన్నారు.
అలాగే జీ20 అధ్యక్ష హోదాలో భారత్ మీకు స్వాగతం 
పలుకుతోందంటూ వ్యాఖ్యానించారు. ప్రస్తుతం 21వ 
శతాబ్దంలో ప్రపంచానికి కొత్త దిశ, దశను సూచిం-
చేందుకు ఇదే కీలకమైన సమయమని పేర్కొన్నారు. 
ఇప్పటిదాకా ఉన్నటువంటి పాత సవాళ్లు  ఇప్పుడు కొత్త 
సమాధానాలు కోరుతున్నాయని.. అందుకునే మనం 
హ్యూమన్ సెంట్రిక్ అప్రోచ్‌తో ముందుకు సాగాల్సిన 
అవసరం ఉందని అన్నారు. కరోనా సంక్షోభం వచ్చిన 
తర్వాత ప్రపంచ దేశాల్లో  విశ్వాస రాహిత్యం ఏర్పడింద-
ని.. యుద్ధం ఈ అపనమ్మకాన్ని మరితంగా పెంచేసిందని 
అన్నారు. కరోనాను ఓడించిన మనం ఈ విశ్వాస రాహి-
త్యంపై విజయం సాధించగలమని పేర్కొన్నారు. మన-
మందరం కలిసి ప్రపంచంలో నెలకొన్నటువంటి అప-
నమ్మకాన్ని పారదోలుదామని.. ఈ క్రమంలోనే సబ్‌కా 
సాథ్‌, సబ్‌కా వికాస్‌, సబ్‌కా విశ్వాస్‌, సబ్‌కా ప్రయాస్‌ 
మంత్రం మనకు మార్గదర్శకంగా ఉంటుందని వివరిం-
చారు.అలాగే ప్రపంచంలో పేద, సంపన్న దేశాల మధ్య 
భేదాలు… ఆహారం, ఇంధనం నిర్వహణ, ఆరోగ్యం, 
ఎనర్జీ, నీటీ భద్రత వంటి వాటిలో నెలకొన్న సమస్యలకు 
సమాధానం కోసం ముందుకు వెళ్లాల్సిం దేనని పేర్కొ-
న్నారు. భారత్ జీ20 అధ్యక్షతన.. దేశం లోపల, బయట 
అందరిని కలుపుకోని పోయేందుకు ప్రతీకగా నిలిచినట్లు  
తెలిపారు. అయితే ఇది ప్రజల జీ20 అనడానికి నిదర్శ-
నంగా మారినట్లు  పేర్కొన్నారు. దేశంలోని 70కి పైగా 
నగరాల్లో  200లకు పైగా జీ20 సదస్సులు జరిగినట్లు  
వెల్లడించారు. సబ్‌కా సాత్ అనే భావనతోనే ఆఫ్రికన్ 
యూనియన్‌కు జీ20 సభ్యత్వం ఇవ్వాలని భారత్ ప్రతిపా-
దన చేస్తోందని.. దీనికి అంగీకరిస్తారని నమ్ముతున్నానని 
అన్నారు. అలాగే మీ అందరి అనుమతితో జీ20 సభ్యుడి 
హోదాలో ఆఫ్రికన్ యూనియన్ అధ్యక్షుడు గ్రూపులో స్థా -
నాన్ని స్వీకరించాలని ఆహ్వానిస్తున్నామని ప్రధాని మోదీ 
అన్నారు. ఇదిలా ఉండగా మోదీ కూర్చున్న స్థా నంలో 
ఇండియాకు బదులుగా భారత్ అనే నేమ్‌ప్లేట్ ఉండటం 
ప్రాధాన్యం సంతరించుకుంది.
మొరాకోకి సాయం అందించేందుకు సిద్ధం: ప్రధాని
ప్రధాని నరేంద్ర మోదీ G20 సదస్సుని ప్రారంభించారు. 
ఈ సందర్భంగా కీలక వ్యాఖ్యలు చేశారు. మొరాకోలో 

భూకంప విపత్తులో మృతి చెందిన వారికి సంతాపం 
తెలిపారు. గాయపడ్డవాళ్లు  వీలైనంత త్వరగా కోలుకోవా-
లని ప్రార్థిస్తున్నట్టు  చెప్పారు. ఈ కష్టకాలంలో మొరాకో 
దేశానికి ఎలాంటి సాయమైనా అందించేందుకు భారత్ 
సిద్ధంగా ఉందని వెల్లడించారు. ఒడిశా కోనార్క్ వీల్‌ వద్ద 
నిలబడి ప్రధాని నరేంద్ర మోదీ 20 సదస్సు దేశ రాజధాని 
ఢిల్లీలో ప్రారంభమైంది. ఈ కార్యక్రమాన్ని విజయవం-
తం చేయడమే కాకుండా చారిత్రాత్మకంగా మార్చేందు-
కు ప్రత్యేక సన్నాహాలు చేశారు. విదేశీ అతిథులు వచ్చే 
చోట భారతీయ సంస్కృతికి సంబంధించిన చిహ్నాలను 
ఏర్పాటు చేశారు. ఇవన్నీ ఈవెంట్ యొక్క అందాన్ని 
జోడించడమే కాకుండా.. భారతదేశ గొప్ప సంస్కృతిని, 
చారిత్రక వారసత్వం గురించి ప్రపంచానికి తెలుసుకునే 
అవకాశం కూడా లభిస్తుంది. భారత్.. ఇంతమంది దేశా-
ధినేతలకు తన సంస్కృతిని ప్రదర్శించడానికి ఇంతకంటే 
మంచి అవకాశం దొరకదనే చెప్పొచ్చు. ఈ క్రమంలోనే 
ఈరోజు జీ20 సదస్సుకు వేదికైన భారత మండపంలో.. 
ప్రధాని నరేంద్ర మోదీ విదేశీ అతిథులకు స్వాగతం 
పలికారు. ఈ సందర్భంగా ఒడిశాకు చెందిన కోణార్క్ 
చక్రాన్ని ప్రదర్శించారు. ఈ విషయాన్ని ప్రధాని మోదీ 
అతిథులకు వివరించారుఇక వివరాల్లో కి వెళ్తే.. ఈ 
కోణార్క్ చక్రం 13వ శతాబ్దంలో రాజు నరసింహదేవ్-I 
పాలనలో నిర్మించబడింది. ఈ చక్రం భారతదేశ ప్రాచీన 
జ్ఞా నం, నాగరికత, వాస్తుశిల్పం ఔన్నత్యానికి చిహ్నం. 
కోణార్క్ చక్రం యొక్క భ్రమణం కాలచక్రంతో పాటు 
పురోగతి, నిరంతర మార్పును సూచిస్తుంది. ఇది ప్రజా-
స్వామ్య చక్రానికి శక్తివంతమైన చిహ్నంగా కూడా పని-
చేస్తుంది. ఇది ప్రజాస్వామ్య ఆదర్శాలకు, సమాజంలో 
పురోగతి నిబద్ధతను ప్రతిబింబిస్తుంది. అయితే ఈ చక్రం 
ఒడిశాలోని కోణార్క్‌లో ఉన్న సూర్య దేవాలయంలో 
నిర్మించారు. భారత కరెన్సీ నోట్లపై కూడా ఈ కోణార్క్ 
చక్ర ముద్రించబడి ఉండటాన్ని మనం చూడచ్చు. ఒక-
ప్పుడు 20 రూపాయల నోటుపై ముద్రించి, ఆపై 10 
రూపాయల నోటుపై ముద్రించేవారు. కోణార్క్ చక్రం 
8 వెడల్పు చువ్వలు.. అలాగే 8 సన్నని చువ్వలు కలిగి 
ఉంటుంది. ఆలయంలో 24 (12 జతల) చక్రాలు 
ఉన్నాయి. ఇవి సూర్యుని రథ చక్రాలను సూచిస్తాయి. 
8 కర్రలు రోజులోని 8 గంటల గురించి చెబుతాయి. 

దీన్ని ఉపయోగించి, సూర్యుని స్థా నం ఆధారంగా సమ-
యాన్ని లెక్కిస్తారని నమ్ముతారు. చక్రం పరిమాణం 
9 అడుగుల 9 అంగుళాలు. 12 జతల చక్రాలు సం-
వత్సరంలోని 12 నెలలను సూచిస్తాయని మరియు 
24 చక్రాలు రోజులోని 24 గంటలను సూచిస్తాయని 
కూడా నమ్ముతారు.ఇదిలా జీ20 సదస్సులో అమెరికా 
అధ్యక్షుడు జో బైడెన్ సహా వివిధ దేశాధినేతలు ఈ 
సమావేశాల్లో  పాల్గొ న్నారు. భారత్ మండపంలో జరు-
గుతున్నటువంటి ఈ కార్యక్రమానికి ప్రధాని మోదీ వా-
రందరికి స్వాగతం పలికారు. ఆ తర్వాత రౌండ్ టేబుల్ 

సమావేశాలు ప్రారంభం అయ్యాయి. మరో విషయం 
ఏంటంటే కొత్తగా జీ20లో సభ్యత్వం సాధించిన ఆఫ్రికా 
యూనియన్ అధినేతనకు ప్రధాని స్వాగతం తెలిపారు. 
ఆయన్ని ఆలింగనం చేసుకోని కూరిచులో కూర్చోబె-
ట్టా రు. మరోవైపు ప్రధాని మోదీ కూర్చున్నటువంటి 
టేబుల్‌పై దేశం నేమ్‌ప్లేట్‌పై భారత్ అని రాసి ఉంది. 
గత కొన్ని రోజుల నుంచి ఇండియా పేరును భారత్‌గా 
కేంద్ర ప్రభుత్వం మార్చనుందని జోరుగా ప్రచారాలు 
నడుస్తున్నాయి. ఇప్పటివరకు అంతర్జా తీయ స్థా యిలో 
చూసుకుంటే భారత్‌ను ఇండియాగా గుర్తించేవారు. 
అయితే ఇప్పుడు తొలిసారిగా ఓ అంతర్జా తీయ సమా-
వేశంలో ఇండియాకు బదులుగా భారత్ అని గుర్తిస్తూ 
రౌండ్ టేబుల్‌పై భారత్ అనే నేమ్‌ప్లేట్‌ను ఏర్పాటు 
చేశారు. ఇక ప్రధాని తన ప్రసంగాన్ని ప్రారంభిస్తూ 
భారత్ మిమ్మల్ని స్వాగతిస్తుందని అన్నారు.
కోణార్క్ చక్రపై ధర్మేంద్ర ప్రధాన్ ట్వీట్ ఇదే..
కేంద్రమంత్రి ధర్మేంద్ర ప్రధాన్ జీ20 సదస్సుపై ట్విట్టర్ 
వేదికగా మరోసారి కీలక కామెంట్స్ చేశారు. ఒడిశా 
రాష్ట్ రాం సంస్కృతి, వారసత్వానికి జీ20 సదస్సులో 
గర్వించదగిన స్థా నం కలిగిందని చెప్పారు. కోణార్క్ చక్ర 
అనేది భావి, భవిష్యత్తు తరాలకు సంబంధించిన నాగ-
రికత భవనాలను వివరించే ఓ నిర్మాణ అద్భుతమన్న 
ధర్మేంద్ర ప్రధాన్.. అమెరికా అధ్యక్షుడు జో బైడెన్‌కు భా-
రతదేశ వారసత్వం, విజ్ఞా న సంప్రదాయాల ప్రాముఖ్య-
తను ప్రధాని నరేంద్ర మోదీ వివరించడం.. ఓ అందమైన 
దృశ్యంగా ఉందని కేంద్రమంత్రి ట్వీట్ చేశారు. G20 
సదస్సుకి వస్తున్న అతిథులకు స్వాగతం పలుకుతుం-
డటం ఆసక్తికరంగా మారింది. యూకే ప్రధాని రిషి 
సునాక్ భారత్ మండపానికి చేరుకున్నారు. ప్రధాని 
మోదీ ఆయనను ఆత్మీయంగా ఆలింగనం చేసుకుని 
ఆహ్వానం పలికారు. భారత్ మండపానికి చేరుకున్న 
ఇండోనేషియా అధ్యక్షుడు జోకో విడోడోని ప్రధాని ఆత్మీ-
యంగా స్వాగతించారు. బ్రెజిల్ అధ్యక్షుడు లూయిజ్ 
ఇనాకియో భారత్ మండపానికి చేరుకున్నారు. ప్రధాని 
మోదీ ఆయనకు షేక్‌హ్యాండ్ ఇచ్చి స్వాగతం పలికారు. 
చైనా ప్రెసిడెంట్‌ జిన్‌పింగ్‌ రాకపోయినా ఆ దేశ ప్రధాని 
లీ క్వియాంగ్ G20 సదస్సుకి హాజరయ్యారు. భారత్ 
మండపం వద్ద ప్రధాని మోదీ ఆయనను స్వాగతించారు.

విస్త రించిన జీ 20
ఆఫ్రికా దేశాలకు సభ్యత్వం కల్పించిన మోడీ

ప్రపంచానికి కొత్త దిశ చూపించాలి: ప్రధాని
ప్రపంచానికి కొత్త దిశ చూపించడానికి ఈ 21 
వ శతాబ్దం ఎంతో కీలకమైన సమయం. పాత 
సమస్యలకు కొత్త పరిష్కారాలు వెతుక్కోడానికి 
ఇదే మంచి తరుణం. అందుకే మానవాభివృద్ధి 
కేంద్రంగానే విధానాలు రూపొందించాల్సిన 
అవసరముంది. కొవిడ్‌ లాంటి మహమ్మారి -
ని జయించగలిగితే...యుద్ధా ల వల్ల ప్రజలు 
కోల్పోతున్న నమ్మకాన్నీ తిరిగి నిలబెట్టగలం. 
"జీ20 సదస్సుకి భారత్‌ అధ్యక్షత వహించడం 
ఐక్యతకు చిహ్నం. సబ్‌కా సాథ్‌ అనే నినాదం 
కేవలం దేశానికే పరిమితం కాదు. ప్రపంచానికీ 
వర్తిస్తుంది. ఈ సదస్సుని లీడ్ చేస్తోంది భారత 
దేశ ప్రజలే. కోట్లా ది మంది దేశ పౌరులు పరో -
క్షంగా ఈ సదస్సులో భాగస్వాములై ఉన్నారు. 
దేశంలోని 60 నగరాల్లో  దాదాపు 200 సమా -
వేశాలు జరిగాయి. ఈ సందర్భంగా భారత్‌ ఓ 
విజ్ఞప్తి చేస్తోంది. ఆఫ్రికన్ యూనియన్‌కి జీ20 
దేశాల్లో  శాశ్వత సభ్యత్వం ఇవ్వాలని ప్రతిపా-
దిస్తోంది. ఈ ప్రతిపాదనకు అందరూ అంగీక-
రిస్తారని ఆశిస్తున్నాను"ప్రధాని నరేంద్ర మోదీ 
కూర్చున్న స్థా నంలో ముందు నేమ్‌ప్లేట్‌ ఆసక్తి-
కరంగా మారింది. దానిపై India కి బదులుగా 
Bharat అని రాసుంది. పేరు మార్పుపై ఇప్పటి -
కే చర్చ జరుగుతుండగా ప్రధాని మోదీ నేమ్‌ప్లే -
ట్‌పై ఆ పేరు కనిపించింది.

	  మొదటిపేజీ తరువాయి

జో బిడెన్ తో మోడీ చర్చలు
సందర్భంగా తీసుకున్న నిర్ణయాలపై ఇరువురు నేతలు ఈ సమావేశంలో పురోగతిని 
సమీక్షించవచ్చని అమెరికా జాతీయ భద్రతా సలహాదారు జేక్ సుల్లివన్ సమావే-
శానికి ముందు తెలిపారు. ఇందులో జీఈ జెట్ ఇంజిన్ ఒప్పందం, ప్రిడేటర్ డ్రోన్ 
కొనుగోలు తదితర అంశాలు ఉన్నాయి.ఈ ద్వైపాక్షిక సమావేశంలో 5జీ, 6జీ స్పె-
క్ట్రమ్, ఉక్రెయిన్, పౌర అణు రంగంలో పురోగతి, అభివృద్ధి చెందుతున్న సాంకేతి -
కతలపై కూడా చర్చ జరిగినట్లు  తెలుస్తోంది. అయితే, గల్ఫ్ దేశాలు, ఇతర అరబ్ 
దేశాలను అనుసంధానించడానికి అమెరికా, భారత్, అరబ్ దేశాలతో ఒక ప్రముఖ 
ఒప్పందాన్ని ప్రకటించాలని యోచిస్తున్నట్లు  వచ్చిన నివేదికలను జేక్ సల్లివన్ ధ్రువీ -
కరించలేదు.భారత్ నుంచి, మధ్యప్రాచ్య దేశాలు సహా ఐరోపాకు కనెక్టివిటీ చాలా 
ముఖ్యమైనదని తాము విశ్వసిస్తున్నామని.. ఇది ముఖ్యమైన ఆర్థిక ప్రయోజనాలతో 
పాటు అన్ని దేశాలకు వ్యూహాత్మక ప్రయోజనాలను తెస్తుందని ఆయన అన్నారు.జో 
బిడెన్ వియత్నాంకు బయలుదేరే ముందు ఆదివారం  రాజ్‌ఘాట్ మెమోరియల్‌ను 
కూడా సందర్శిస్తారు. G-20 గ్రూప్‌లో, అర్జెంటీనా, ఆస్ట్రేలియా, బ్రెజిల్, కెనడా, చైనా, 
ఫ్రాన్స్, జర్మనీ, ఇండియా, ఇండోనేషియా, ఇటలీ, జపాన్, రిపబ్లిక్ ఆఫ్ కొరియా, 
మెక్సికో, రష్యా, సౌదీ అరేబియా, దక్షిణాఫ్రికా, టర్కీ, బ్రిటన్, అమెరికా, యూరోపి -
యన్ యూనియన్ (EU) దేశాలు సభ్య దేశాలుగా ఉన్న సంగతి తెలిసిందే.

1600 కోట్ల తో తబ్రీడ్ పెట్టు బడులు
అవకాశం కలుగుతుంది. ఈ మేరకు సంస్థ లక్ష 25 వేల రిఫ్రిజిరేషన్ టన్నుల 
కూలింగ్ మౌలిక వసతులను తెలంగాణ రాష్ట్రంలో అభివృద్ధి చేస్తుంది. దీని వలన 
24 మిలియన్ టన్నుల కార్బన్ డై యాకస్ైడ్ ఉద్గా రాలను తగ్గించేందుకు వీలు కలుగు -
తుంది. ఈ లక్ష్యం పూర్తయితే ఆసియా ఖండంలోనే జీవించేందుకు, పని చేసేందుకు 
అత్యుత్తమ నగరంగా హైదరాబాద్ అగ్రస్థా నంలో నిలవబోతున్నది.ఈ సంస్థతో కలిసి 
తెలంగాణ రాష్ట్ర ప్రభుత్వం ఏర్పాటు చేయనున్న ఈ కూలింగ్ సొల్యూషన్స్ మౌలిక 
వసతుల వలన బహుముఖ ప్రయోజనాలు కలగనున్నాయి. ఒకవైపు పర్యావరణ పరి -
రక్షణ కాలుష్య నియంత్రణ లక్ష్యాల మేరకు దాదాపు 6800 గిగా వాట్ల కరెంటుతో 
పాటు 41,600 మెగా లీటర్ల నీటిని పారిశ్రామిక రంగంలో పొదుపు చేసేందుకు 
అవకాశం కలుగుతుంది. దీంతోపాటు ఆరు పాయింట్ రెండు మిలియన్ టన్నుల 
కార్బన్ డయాకస్ైడ్ ఉద్గా రాలను అరికట్టేందుకు వీలు కలుగుతుంది. ప్రభుత్వం ఈ 
సంస్థతో కలిసి చేపడుతున్న ఈ మౌలిక వసతుల కల్పన వలన ముఖ్యంగా ఫార్మా 
రంగంలో ఉన్న బల్క్ డ్రగ్ తయారీ కేంద్రాలకు స్వచ్ఛమైన హరితమైన పరిష్కారాలు 
లభించే అవకాశం ఏర్పడుతుంది.తెలంగాణ రాష్ట్ర ప్రభుత్వం ఒక అవగాహన ఒప్పం -
దాన్ని కుదుర్చుకుంది. ఇప్పటికే రాష్ట్ర ప్రభుత్వం ఏర్పాటు చేసిన సైబరాబాద్ వంటి 
కమర్షియల్ డిస్ట్రిక్ట్ (నిర్దేశిత వాణిజ్య ప్రాంతాలు) తో పాటు రానున్న ప్రాంతాలలోనూ 
2 మెగావాట్ల మేర విద్యుత్ డిమాండ్ ను తగ్గించేలా కార్బన్ డయాకస్ైడ్ య ఉద్గా రాల-
ను తగ్గించేలా సుదీర్ఘకాలం పాటు ఈ కూలింగ్ పరిష్కారాలను అందించేలా అవగా -
హన ఒప్పందాన్ని కుదుర్చుకుంది. దీంతో సుదీర్ఘకాలంలో హైదరాబాద్ నగరంలో 
కాలుష్యము మరియు ఉష్ణో గ్రతలు తగ్గి అత్యుత్తమ నగరాలకు కావలసిన అనుకూల 
వాతావరణం ఏర్పడుతుందని ఆశాభావాన్ని ఈ సందర్భంగా సంస్థ వ్యక్తం చేసింది.
తెలంగాణ రాష్ట్రంలో భారీగా కొనసాగుతున్న పారిశ్రామికీకరణ, వేగంగా విస్తరిస్తు-
న్న వ్యాపార వాణిజ్య ప్రాంతాలను దృష్టిలో ఉంచుకొని సస్టైనబుల్ భవిష్యత్తు కోసం 
ఈరోజు జరిగిన అవగాహన ఒప్పందం ఎంతగానో ఉపకరిస్తుందన్నారు. కార్బన్ 
ఉద్గా రాలను తగ్గిస్తూ, ప్రస్తుత మరియు భవిష్యత్తు పరిస్థితులకు అనుగుణంగా స్థా నిక 
పరిస్థితులకు అనుకూలంగా అమలు చేసేందుకు వీలైన డిస్టిక్ కూలింగ్ ఇన్ఫ్రాస్ట్రక్చర్, 
తక్కువ విద్యుత్ శక్తిని ఉపయోగించుకునే కూలింగ్ పరిష్కారాలను, కూల్ రూఫ్ 
పాలసీ వంటి విధానాల ద్వారా తెలంగాణ రాష్ట్రం 2047 నాటికి నెట్ జీరో లక్ష్యాన్ని 
అందుకునే దిశగా ముందుకు పోతున్నదని మంత్రి కేటీఆర్ తెలిపారు. తెలంగాణ 
రాష్ట్ర ప్రభుత్వంతో జరిగిన ఈ అవగాహన ఒప్పందం తెలంగాణ రాష్ట్ర మాత్రమే 
కాకుండా భారత దేశ సస్టైనబుల్ ఇన్ఫ్రాస్ట్రక్చర్ రంగంలో ఒక మైలురాయిగా నిలి-
చిపోతుందని సంస్థ చైర్మన్ ఖాలిద్ అబ్దుల్లా   అల్ ఖుబాసి తెలిపారు. తమ సంస్థకు 
డిస్ట్రిక్ట్ కూలింగ్ రంగంలో ఉన్న అపారమైన అనుభవము సాంకేతిక పరిజ్ఞా నాన్ని 
తెలంగాణ రాష్ట్ర పారిశ్రామిక అవసరాల కోసం ఉపయోగిస్తామన్నారు. ప్రపంచం -
లోనే అతిపెద్ద కాలుష్య రహిత ఫార్మసిటికల్ క్లస్టర్ హైదరాబాద్ ఫార్మాసిటీ తో పాటు 
తెలంగాణ రాష్ట్రంలోని ఇతర పారిశ్రామిక పార్కులు, వాణిజ్య ప్రాంతాలకు అవసరం 
అయినా అత్యుత్తమ సాంకేతిక పరిజ్ఞా నం కలిగిన తమ కూలింగ్ టెక్నాలజీలను 
అందిస్తామన్నారు. పారిశ్రామిక మరియు వాణిజ్య రంగాలు కలిగించే కాలుష్యానికి 
ప్రధాన కారణం అవి వాడే కూలింగ్ టెక్నాలజీలు అని వాటి ద్వారానే భారీ ఎత్తున 
కార్బన్ ఉద్గా రాలు వెలువడతాయని అయితే జరిగిన అవగాహన ఒప్పందం మేరకు 
ప్రపంచంలోనే అత్యుత్తమ స్థా యి కూలింగ్ పరిష్కారాలను తెలంగాణకు తీసుకురావ -
డం ద్వారా నెట్ జీరో ఉదారాల విషయంలో తెలంగాణ తన లక్ష్యాన్ని అందుకుంటు-
న్న ఆశాభావాన్ని ఆయన వ్యక్తం చేశారు. యునైటెడ్ నేషన్స్ ఎన్విరాన్మెంట్ ప్రోగ్రాం 
ఇండియా హెడ్ అతుల్ బగాయి  తెలంగాణ రాష్ట్ర ప్రభుత్వం చేపట్టిన ఈ కార్యక్రమం 
పైన ప్రశంసలు కురిపించారు. COP28 ద్వారా అంతర్జా తీయ కూలింగ్ ప్లెడ్జ్ కార్య -
క్రమాన్ని యునైటెడ్ నేషన్స్ ఎన్విరాన్మెంట్ ప్రోగ్రాం చేపట్టిందని ఇందులో భాగంగా 
ప్రపంచ దేశాలని అత్యుత్తమ కూలింగ్ విధానాల ద్వారా కార్బన్ ఉద్గా రాలను తగ్గిం -
చాలని లక్ష్యం మేరకు పనిచేయాలని లక్ష్యంగా పెట్టు కున్నాయన్నారు.

కాషాయ పార్టీ క్యాడర్ లో జోష్ నింపడానికి 
ప్రణాళికలు రూపొందించింది. రాష్ట్ర ఎన్నికల 
ఇంఛార్జ్ లు ప్రకాశ్ జవదేవకర్,  సునీల్ బన్సాల్, 
పార్టీ రాష్ట్ర అధ్యక్షుడు కిషన్ రెడ్డి, పార్టీ జాతీయ 
ఉపాధ్యక్షురాలు డీకే అరుణ, ఎంపీ సోయం 
బాపురావు తదితరులు పాల్గొ న్నారు. ఈ నెల 
17న హైదరాబాద్ విమోచన వేడుకలను పరేడ్ 
గ్రౌండ్స్ లో ఘనంగా నిర్వహించాలని నిర్ణయిం-
చారు. ఈ నెల 26, 27, 28 తేదీల్లో  తెలంగాణ 
మూడు వైపుల నుంచి భారీ రథయాత్రలకు ప్లా న్ 
చేశారు. బాసర నుంచి హైదరాబాద్ వరకు ఒక 
ముఖ్య నేత నేతృత్వంలో యాత్ర.. సోమశిల 
నుంచి హైదరాబాద్ వరకు మరో ముఖ్య నేత 
ఆధ్వర్యంలో యాత్ర.. భద్రాచలం నుంచి హై-
దరాబాద్ వరకు ఇంకో ముఖ్య నేత లీడ్ చేస్తూ 
యాత్ర నిర్వహించనున్నారు. 19 రోజుల పాటు 
నాలుగు వేల కిలోమీటర్ల మేర యాత్రలు సాగ-
నున్నాయి. క్యాడర్ లో జోష్ నింపడమే లక్ష్యం-
గా బస్సు యాత్రలు నిర్వహిస్తున్నారు. ఎవరు ? 
ఎక్కడ నుంచి ? బస్సు యాత్రలు చేస్తారనే దానిపై 
ఇంకా స్పష్టత రావాల్సి ఉంది. కిషన్ రెడ్డి, ఈటల 
రాజేందర్ చెరో వైపు నుంచి యాత్ర చేయడం 
కన్ఫర్మ్ అయ్యింది. బీజేపీ, బీఆర్ఎస్ ఉత్తర, 
దక్షిణ ధృవాలని.. బీఆర్ఎస్‌‌, కాంగ్రెస్, ఎంఐఎం 
ఒక్కటేనని మండల స్థా యిలో విస్తృత ప్రచారం 
చేపట్టా లని సమావేశంలో నిర్ణయం తీసుకున్నా-
రు. 119 అసెంబ్లీ నియోజకవర్గాల్లో   ఇటీవలే 
ఇతర రాష్ట్రా ల బీజేపీ ఎమ్మెల్యేలు పర్యటించి క్షేత్ర-
స్థా యి రిపోర్ట్ ను అధిష్టానా నికి అందించారు. 
ఈ నెల13న ఉదయం 11 గంటల నుంచి, 14 
తేదీ ఉదయం వరకు నిరుద్యోగులకు జరిగిన 
అన్యాయంపై 24 గంటల పాటు నిరసన దీక్ష 
నిర్వహించాలని నిర్ణయించారు. సెప్టెంబర్ 
15న సాయుధ పోరాట వీరులను స్మరిస్తూ 
మోటర్ సైకిల్ ర్యాలీ నిర్వహించాలని పిలుపు-
నిచ్చారు. 17వ తేదీన ఉదయం అన్ని పోలింగ్ 
కేంద్రాల్లో  జాతీయ పతాకం ఎగురవేయాలని 
సూచించారు. పరేడ్ గ్రౌండ్ లో అధికారికంగా 
తెలంగాణ విమోచన దినోత్సవం సందర్భంగా 
అమిత్ షా బహిరంగ సభ ఉంటుందని పార్టీ 
రాష్ట్ర ప్రధాన కార్యదర్శి ప్రేమేందర్ రెడ్డి తెలిపారు. 
ప్రధాని నరేంద్ర మోడీ జన్మదినం సందర్భంగా 
సెప్టెంబర్ 17 నుంచి అక్టో బర్ 2 వరకు సేవా 

కార్యాక్రమాలు నిర్వహించాలని సమావేశంలో 
నిర్ణయించారు.  తెలంగాణపై బీజేపీ ఫోకస్‌ను 
క్రమంగా పెంచుతోంది. ఎన్నికలు దగ్గరపడుతో-
న్న తరుణంలో పావులు కదుపుతోంది. ఇందులో 
భాగంగానే తెలంగాణ బీజేపీ ఎన్నికల కమిటీల-
ను నియమించే ప్రక్రియను వేగవంతం చేసింది. 
రాష్ట్ర ఎన్నికల ఇంఛార్జ్ ప్రకాశ్ జవదేకర్, సునీల్ 
బన్సాల్, రాష్ట్ర అధ్యక్షుడు కిషన్ రెడ్డి ప్రత్యేకంగా 
భేటీ అయ్యారు. ఎన్నికలకు సంబంధించి 22 
కమిటీలను వేయాలని నిర్ణయించారు. బీజేపీ 
జాతీయ ఉపాధ్యక్షురాలు డీకే అరుణను ప్రచార 
కమిటీ బాధ్యతలు అప్పగించాలని భావిస్తున్నా-
రు. అయితే కాంగ్రెస్ పార్టీలో స్టా ర్ క్యాంపెన-
ర్‌గా కోమటిరెడ్డి వెంకట్ రెడ్డి పనిచేస్తున్నారు. 
ఆయనకు ధీటుగా ఆయన సోదరుడు కోమటి-
రెడ్డి రాజగోపాల్ రెడ్డికి ప్రచార కమిటీ బాధ్య-
తలు అప్పగిస్తే ఎలా ఉంటుందనే దానిపై చర్చ 
సాగింది. మునుగోడు ఎన్నికల ఓటమి తర్వాత 
ఇన్ యాక్టివ్‌గా ఉన్న రాజగోపాల్ రెడ్డిని యాక్టివ్ 
చేయడానికి ఈ పదవి ఉపయోగపడుతుందని 
పార్టీ రాష్ట్ర నాయకత్వం భావిస్తోంది. అధిష్టానా -
నికి డీకే అరుణ, కోమటిరెడ్డి రాజగోపాల్ రెడ్డి 
రెండు పేర్లను రాష్ట్ర నాయకత్వం పంపినట్లు  
సమాచారం. 
ఇక మ్యానిఫేస్టో  కమిటీ బాధ్యతలు మాజీ ఎంపీ 
వివేక్ లేదా కొండా విశ్వేశ్వర్ రెడ్డి పేర్లను పరిశీ-
లిస్తున్నట్లు  సమాచారం. మ్యానిఫేస్టో  కమిటీలో 
మాజీ ఐఏఎస్, మాజీ ఐపీఎస్ లకు అవకాశం 
కల్పించనున్నారు.  ఇక మీడియా కమిటీతో 
పాటు మొత్తం 22 కమిటీలను ప్రకటించడానికి 
బీజేపీ కసరత్తు చేస్తోంది. ఇతర పార్టీల నుంచి 
బీజేపీలో చేరిన నేతలను ఖాళీగా ఉంచకుండా 
పార్టీకి వినియోగించుకోవాలని లెక్కలు వేస్తున్నా-
రు. కమిటీ కసరత్తు దాదాపు పూర్తయ్యింది. అధి-
ష్టా నం ఆమోద ముద్ర వేసి విడుదల చేయడమే 
తరువాయి అన్నట్టు గా ఉంది. దీంతో మొత్తానికి 
నేతలకు పనివిభజనలో భాగంగా కీలకమైన 
నేతలందరికీ బాధ్యతలు అప్పగించాలని భావి-
స్తున్నారు. అయితే ఎవరి పనులు వారు చేసుకుం-
టారో.. ఒకరి దాంట్లో  ఒకరు జోక్యం చేసుకుని 
చిందరవందర చేసుకుంటారో చూడాల్సి 
ఉంది. తెలంగాణపై బీజేపీ పెట్టిన నజర్‌ ఏమేర 
ఫలిస్తుందో తెలియాలంటే మరికొన్ని రోజులు 
వేచి చూడాల్సిందే

శనివారం ఉదయం ఆరు గంటలకు స్కిల్‌డెవలప్‌మెంట్‌ కేసులో 
టీడీపీ అధినేత చంద్రబాబును అరెస్టు  చేసినట్టు  పేర్కొన్నారు 
పోలీసులు. సిఆర్పిసి సెక్షన్ 50(1) నోటీస్ సర్వ్ చేశారు. ఇది 
సిఐడి డిఎస్పీ ధనుంజయుడు పేరు మీద వచ్చింది. 1988 ప్రివె-
న్షన్ ఆఫ్ కరెప్షన్ చట్టం కింద చంద్రబాబును అరెస్ట్ చేస్తున్నట్టు  
చెప్పారు. చంద్రబాబు బాబు పై 120(బి), 166, 167,418, 
420, 465, 468, 201, 109, రెడ్‌ విత్‌ 34 ఎండ్‌ 37 ఏపీసీ 
సెక్షన్‌ల కింద  కేసులు నమోదు చేశారు.దాదాపు 12 గంటల 
పాటు సాగిన హైడ్రామాకు తెరపడింది. టీడీపీ అధినేత చంద్ర-
బాబును సిట్ అధికారులు అరెస్టు  చేశారు. స్కిల్‌డెవలప్‌మెంట్‌ 
కేసులో అరెస్టు  చేస్తున్నట్టు  చంద్రబాబుకు సిట్‌ తరఫున వచ్చిన 
డీఐజీ రఘురామరెడ్డి వివరించారు. ఈ సందర్భంగా సిట్ 
అధికారులకు, చంద్రబాబు, ఆయన తరఫు లాయర్లకు మధ్య 
ఆసక్తికరమైన వాదన జరిగింది. దాదాపు ఐదున్నర గంటల 
సమయంలో చంద్రబాబు విశ్రాంతి తీసుకుంటున్న బస్‌ తలుపు 
తట్టా రు. పోలీసులు పిలవడంతో చంద్రబాబు బయటకు వచ్చి 
డీఐజీ రఘురామరెడ్డితో మాట్లా డారు. పోలీసులు ఎఫ్‌ఐఆర్‌ కాపీ 
ఇచ్చి మిమ్మల్ని అరెస్టు  చేస్తున్నామని చెప్పారు.పోలీసుల ఇచ్చిన 
ఎఫ్ఐఆర్ కాపీని న్యాయవాదులు, చంద్రబాబు పరిశీలించారు. 
ఎఫ్ఐఆర్‍లో చంద్రబాబు పేరు లేదని న్యాయవాదులు ప్రశ్నిం-
చారు. ఎఫ్ఐఆర్లో  పేరు లేకుండా ఎలా అరెస్ట్ చేస్తారు? అని నిల-
దీశారు. అరెస్టు కు ముందు ఆ పత్రాలు ఇవ్వాలని చంద్రబాబు 
ఆర్గ్ యూ చేశారు. పౌరుడిగా తన హక్కని అన్నారు. అరెస్టు  చేసిన 
తర్వాత తగిన పత్రాలు ఇస్తామన్నారు పోలీసులు. దేని గురించి 
అరెస్టు  చేస్తారనే అడిగే హక్కు సామాన్యులకు కూడా ఉందన్నా-
రు చంద్రబాబు, ఆయనతరఫు న్యాయవాదులు. డీకే బసు కేసు 
ప్రకారం వ్యవహరించామన్నారు. 24 గంటల్లో  అరెస్టు కు కార-
ణాలతో కూడిన పత్రాలు ఇస్తామన్నారు. అర్ధరాత్రి వచ్చి భయో-
త్సాతం సృష్టించాల్సిన అవసరమేంటి? నిలదీశారు.చంద్రబాబు 
బయటకు రాకపోయినా, టీడీపీ లీడర్లు  అడ్డు  తొలగకపోయినా 
ఆయన విశ్రాంతి తీసుకుంటున్న బస్‌ను టోయింగ్‌ చేసుకొని 

తీసుకెళ్తామన్నారు. చంద్రబాబును అరెస్టు  చేస్తారని శుక్రవారం 
మధ్యాహ్నం నుంచి సోషల్ మీడియాతోపాటు కొన్ని న్యూస్ ఛా-
నల్స్‌లో వచ్చింది. మొత్తం ఆరు బస్సుల్లో  బలగాలు ఎస్పీ కార్యా-
లయం వద్దకు చేరుకున్నాయి. డీఐజీ రఘురామరెడ్డి, జిల్లా  ఎస్పీ 
రఘువీరారెడ్డి ఆధ్వర్యంలో బలగాలు ఆ ప్రాంతాన్ని చుట్టు ముట్టా -
యి.  నంద్యాల వ్యాప్తంగా ఎక్కడికక్కడ బారికేడ్లు , చెక్‌పోస్టు లు 
ఏర్పాటు చేశారు పోలీసులు. అన్ని పక్కగా చేసిన తర్వాత డీఐజీ 
రఘురామరెడ్డి ఆధ్వర్యంలో ఐదు వందల మంది పోలీసుల టీం 
చంద్రబాబు  ఉంటున్న బస్ వద్దకు వచ్చింది. పోలీసులు ఇలా 
ఒక్కసారిగా రావడంపై టీడీపీ శ్రేణులు మండిపడ్డా యి. అసలు 
అర్థరాత్రి జెడ్‌ప్లస్ కేటగిరి ఉన్న వ్యక్తిని డిస్టర్బ్ చేయడమేంటని 
ప్రశ్నించాయి. మొదట చంద్రబాబును అరెస్టు  చేయడానికి 
వచ్చామని మొదట చెప్పినట్టు  టీడీపీ లీడర్లు  చెబుతున్నారు. 
తర్వాత చంద్రబాబు విదేశాలకు పారిపోతారనే అనుమానం 
ఉందని అందుకే వచ్చామని తర్వాత చెప్పారట. ఇలా పదే పదే 
మాట మారుస్తూ అక్కడ టీడీపీ లీడర్లతో వాగ్వాదం జరిగింది. 
పోలీసులు అటుగా వెళ్లకుండా తొలుత టీడీపీ శ్రేణులు అడ్డు -
కున్నాయి. వారిని బలవంతంగా నెట్టు కొని లోపలికి వెళ్లా యి. 
అక్కడ టీడీపీకి చెందిన జిల్లా  నేతలు, మాజీ మంత్రులు పోలీసు-
లను అడ్డుకు న్నారు. దీంతో చంద్రబాబు ప్రధాన భద్రత అధికారి, 
ఎన్‌ఎస్‌జీ అధికారులతో పోలీసులు సంప్రదింపులు జరిపారు. 
ఎన్‌ఎస్‌జీ కమాండెంట్‌కి పోలీసులు సమాచారం ఇచ్చారు. అర్ధ-
రాత్రి చంద్రబాబుని నిద్రలేపడం పద్ధతి కాదని... ఆయన ఎక్క-
డికీ పారిపోరని టీడీపీ నేతలు చెప్పారు. తప్పుడు సమాచారం 
ఆధారంగా వచ్చారని టీడీపీ నేతలు ధ్వజమెత్తారు. పోలీసులు 
ఐపీఎస్‌ చదువులు మర్చిపోయి వైసీపీ చట్టా లను వంటబట్టించు-
కున్నారని విమర్శలు చేశారు. చంద్రబాబు విశ్రాంతి తీసుకుం-
టున్న బస్సు డోర్‌ కొట్టేందుకు పోలీసులు ప్రయత్నించారు.  మరో 
వైపు  ప్రజాసమస్యలపై పోరాడుతున్న తనపై కావాలనే తప్పుడు 
కేసులు పెట్టి ప్రభుత్వం అరెస్టు  చేస్తోందన్నారు టీడీపీ అధినేత 
చంద్రబాబు. ఇలాంటి సందర్భంలో ప్రజలు, పార్టీ కార్యకర్తలు 
సంయమనం పాటించాలని విజ్ఞప్తి చేసారు.

ఫుల్ హై డ్రామా

17 నుంచి  బస్సు యాత్ర



జనరల్ న్యూస్ 3ఆదివారం

మీర్ పేట్ HB కాలనీ డివిజన్ కైలాసగిరి కృష్ణ నగర్ లో వున్న 
రంగనాథ స్వామి దేవాలయము లో శ్రావణ మాసం చివరి రోజు సంద-
ర్భంగా నిర్వహించిన పూజ కార్యక్రమంలో ముఖ్య అతిథిగా హాజరైన 

ఉప్పల్ నియోజకవర్గ బిఆర్ఎస్ పార్టీ ఎమ్మెల్యే అభ్యర్థి బండారి లక్ష్మారె-
డ్డి. ఈ కార్యక్రమంలో మీర్ పేట్ HB కాలనీ డివిజన్ కార్పొరేటర్ ప్రభు-
దాస్, మాజీ కార్పొరేటర్ శ్రీనివాస్ రెడ్డి, బిఆర్ఎస్ నాయకులు జంపాల్ 

రెడ్డి తదితరులు పాల్గొన్నా రు.

- జయభేరి, కాప్రా 

లక్షతులసీ విష్ణు  సహస్ర నామార్చన
జయభేరి, కాప్రా :

మౌలాలి కృష్ణా నగర్ లోని శ్రీరంగరిపై వెలసిన గోదారంగనాథ స్వామి దేవాలయం -
లో ఈ రోజు ఉదయం లక్ష తులసీ శ్రీవిష్ణు  సహస్ర నామార్చన కార్యక్రమం అత్యంత 
వైభవంగా జరిగింది. పవిత్ర శ్రావణమాసంలో సంకల్పించిన ఈ విశేష అర్చనా 
కార్యక్రమంలో ఉప్పల్ బిఆర్ ఎస్ అభ్యర్థిగా పోటీ చేస్తున్న బండారి లక్ష్మారెడ్డి, స్థా నిక 
కార్పోరేటర్లు , ఇతర ప్రముఖులు హాజరై స్వామివారి ఆశీస్సులు పొందారు. శ్రీరంగగి -
రి ఆలయ నిర్మాణంతో, అభివృద్ధిలోనూ తమ కుటుంబానికి అవినాభావ సంబంధం 
వున్నదని, తన సోదరుడు బండారి రాజిరెడ్డి ఈ ఆలయ ప్రారంభానికి ఎంతో సహా-
యసహకారాలను అందించారని లక్ష్మారెడ్డి తెలిపారు. అంతకు ముందు ఉదయం 
సౌందర్యలహరి ప్రేమలత, అశేష సంఖ్యలో వారి బృద సభ్యులు ఆలయంలో శ్రీవిష్ణు  
సహస్ర నామార్చన మూడు పర్యాయాలు పారాయణం చేశారు. అనంతరం పవి-
త్రమైన నారాయణీయమ్ శ్లో కాలను పారవశ్యం తో లయాన్వితంగా పఠించారు. 
స్వామికి నివేదించిన వివిధ రకాల ప్రసాదాలను భక్తులకు వితరణ చేశారు. భగ -
వంతుని నామ పారాయణంతో రంగగిరి కొండ ప్రతిధ్వనించింది.

మృతురాలి కుటుంబానికి 
బిఎల్ఆర్ ఆర్థిక సహాయం

జయభేరి, కాప్రా :

కాప్రా డివిజన్ గాంధీనగర్ కి చెందినా నిరుపేద SC కుటుంబానికి చెందిన భర్తల 
యాదమ్మ(70) అనారోగ్యంతో బాధ పడుతూ మృతి చెందడం జరిగింది. విషయం 
తెలుసుకున్న ఉప్పల్ నియోజకవర్గ బిఆర్ఎస్ పార్టీ ఎమ్మెల్యే అభ్యర్థి బండారి లక్ష్మా -
రెడ్డి ఆదేశాల మేరకు బిఎల్ఆర్ చారిటబుల్ ట్రస్ట్ ద్వారా ఆర్థిక సహాయం అంద-
జేయడం జరిగింది. ఈ సందర్బంగా వారు మాట్లా డుతూ… అనునిత్యం ప్రజల్లో  
ఉంటూ బండారి లక్ష్మారెడ్డి చారిటబుల్ ట్రస్ట్ ద్వారా బిఎల్ఆర్ అనేక సేవా, సామజిక 
కార్యక్రమాలు నిర్వహిస్తున్నట్లు  తెలిపారు. ఈ కార్యక్రమంలో బిఆర్ఎస్ సీనియర్ 
నాయకుడు గూడ ఇంద్రయ్య, మహేష్, బిక్షపతి, కృష్ణ, ప్రవీణ్, బాలయ్య, విజయ్, -
రామకృష్ణ,ప్రభాకర్ తదితరులు పాల్గొ న్నారు.

జయభేరి, కాప్రా :
చిట్యాల (చాకలి)ఐలమ్మగా గుర్తింపు పొందిన 
తెలంగాణా వీరవనిత సామాజిక ఆధునిక పరిణామాని-
కి నాంది పలికిన స్త్రీ ధెై�ర్య శాలి, భూమి కోసం, భుక్తి కోసం 
వెట్టి చాకిరి విముక్తి కోసం పోరాడిన తెలంగాణ ప్రజల 
తెగువను, పోరాట స్పూర్తిని ప్రపంచానికి చాటిన నిప్పు 
కణిక మన తెలంగాణ వీర వనిత చాకలి ఐలమ్మ వరధ్ంతి 
సందర్భంగా స్మరిస్తూ వారికి మా ఘన నివాళుల అర్పిస్తూ.. 
భారతమాత విముక్తి పోరాటంలో ఎందరో త్యాగధనులు, 
పురుషులు, స్త్రీలు, పసిపిల్లలు అమరత్వం పొందితే నిజాం 
నిరంకుశ పాలన నుండి విముక్తి పొందేందుకు వీరోచిత 
పోరాటం చేసిన పసి పిల్లల నుంచి వృద్ధు ల వరకు స్త్రీ 
పురుష భేదం లేకుండా నేలకొరిగిన అమరులున్నారు. 
ఆనాడు జరిగిన తెలంగాణ విముక్తి ఉద్యమంలో 
మెరిసిన అగ్ని కణమే వీరనారి చాకలి ఐలమ్మ. నిజాం 
నిరంకుశ పాలన నుండి విముక్తి పొందేందుకు సా-
గుతున్న పోరు ఐలమ్మ రాకతో  భూమి కోసం, భుక్తి 
కోసం రైతాంగ సాయుధ పోరాటంగా రూపుదాల్చిం-
ది. తెలంగాణ సాయుధ పోరాటానికి దిశానిర్దేశం 
కల్పించి సాయుధ పోరాటాన్ని చరిత్రలో చిరస్థా యిగా 
నిలిపిన  వీరవనిత ఐలమ్మ.  వ్యవసాయక విప్లవం 
రగిలించిన అగ్నికణం చాకలి ఐలమ్మ  స్త్రీ జాతికి 
ఆదర్శనీయం.ఆమె జీవితం మహిళా లోకానికి 
మార్గదర్శకం.ఆమె పోరాట స్ఫూర్తి, దేశ్ ముఖ్ ను 
ఎదిరించిన వైనం మహిళా శక్తికి స్పూర్తిదాయకం. 
చిట్యాల ఐలమ్మ ఉమ్మడి వరంగల్ జిల్లా  రాయపర్తి 
మండలం పాలకుర్తి నియోజకవర్గంలోని కిష్టా పురం 
గ్రామంలో సాధారణ రజక కుంటుంబంలో జన్మిం-
చింది. అతిపిన్న వయస్సులోనే పాలకుర్తి గ్రామానికి 
చెందిన చిట్యాల నర్సింహతో వివాహం జరిగింది. 
వీరికి ఐదుగురు సంతానం. కులవృత్తి చేసుకుంటూ 
జీవిస్తున్న తరుణంలో పాలకుర్తిలో ఆంధ్రమహాసభ 
ఏర్పడింది. 1944లో భువనగిరిలో రావి నారాయణ 
రెడ్డి స్థా పించిన ఆంధ్ర మహాసభ దేవరుప్పుల మండలం 
కడివెండిలో అదే ఏటా ఏర్పడింది. నల్ల నరసింహులు, 
ఆరుట్ల రామచంద్రారెడ్డి తదితర నాయకులు పాలకుర్తి 
కేంద్రంగా 1945లో ఆంధ్ర మహాసభను ఏర్పరిచారు.  
ఐల్లమ్మతోపాటు అనోతోజు బ్రహ్మయ్య , జీడి సోమనర్స-
య్య , మామిండ్ల మల్లయ్య, మామిండ్ల కోంరయ్య, చుక్క 
సోమయ్య, మామిండ్ల ఐల్లయ్యల ఇంకా మరికొంత 
మంది యువకులు ఆంధ్ర మహాసభలో చేరారు.   
రజాకార్ ఉపసేనాని విస్నూర్ దేశ్ ముఖ్ రాపాక 
రామచంద్రారెడ్డి ఆయన కుమారుడు జగన్ మోహన్ 
రెడ్డి (బాబు దొర)లు 60 గ్రామాలలో ఆడిందే ఆట 
పాడిందే పాట.  ప్రజల మాన ప్రాణాలు దోచుకోవడం, 
ఎదురు తిరిగిన వారిని హతమార్చడం, తల్లి పాలను 
పసిపిల్లలకు ఇవ్వకుండా పిండి పారబోయించడం, 
మహిళలను వివస్త్రలుగా చేసి చుట్టూ  కాముడు ఆటలు, 
పాటలు పాడించడం వంటి హేయమైన పనులు 

చేసేవారు.  రైతుల పంట పొలాలను పశుసంపదను 
లాక్కోవడం, వెట్టిచాకిరీ చేయించుకోవడం వంటి 
ఎన్నో అకృత్యాలకు ఒడిగట్టా రు. విస్నూరు  దేశ్ ముఖ్ 
ఆంధ్ర మహాసభను అంతం చేయాలని పంతం పట్టా రు.  
ఈ క్రమంలో  1945 ఫిబ్రవరిలో పాలకుర్తి జాతర 
వచ్చింది. ఈ జాతర సందర్భంగా సంఘం ప్రచారం 
చేపట్టా లని ఆంధ్రమహాసభ పాలకుర్తి దళం ఆర్గనైజర్ 
చకిలం యాదగిరిరావు అనుకున్నారు.బహిరంగ 
సభను పాలకుర్తిలో ఏర్పాటు చేశారు.  బహిరంగ సభ 
జయప్రదం అయితే తన పరువు పోతుందని భయపడిన 
దేశ్ ముఖ్ రామచంద్రారెడ్డి సభను భగ్నం చేసి ఆరుట్ల 
రామచంద్రారెడ్డని చంపాలని 60 మంది గూండాలను 
పాలకుర్తికి పంపాడు.  దీంతో బహిరంగ సభకు పోలీసు 
రక్షణ అడిగితే దేశ్ ముఖ్ తో కుమ్ముకక్ైన పోలీస్ 
అధికారి బందోబస్తుకు నిరాకరించారు. దీంతో ఆరుట్  
రామచంద్రారెడ్డి బహిరంగ సభ రద్దు  చేసుకున్నారు. 
సభ రద్దు ను సంఘం కార్యకర్తలకు తెలిపేందుకు 
ఆరుట్ల వాలంటీర్ల రక్షణలో ఓ ఇంటిలో ఉండగా 
రాత్రి 9 గంటల సమయంలో ఓనమాల వెంకని 
నాయకత్వంలో గూండాలు ఆరుట్ల పై దాడికి 
ప్రయత్నించారు. 10మందిని పోలీసులు అరెస్టు  

చేసి విస్నూరు పోలిసుస్టేషన్ కు తరలించారు.  
సంఘానికి అండదండలు అందించిన ఐలమ్మ కుటుం-
బాన్ని పాలకుర్తిలో లేకుండా చేసేందుకు దేశ్ ముఖ్ 
ప్యూహం పన్నిండు. పాలకుర్తి పట్వారి శేషగిరిరాపును 
దేశ్ ముఖ్ ఏజెంటుగా ఏర్పాటు చేసుకొని ఐల్లమ్మ 
కుటుంబంపైకి ఉసి గొల్పిండు.  దేశ్ ముఖ్ అండతో 
విర్రవీగిన శేషగిరిరాపు  ఐల్లమ్మ కుంటుంబాన్ని పొలం 
దున్నేందుకు నాగళ్ళను పంపమనగా అందుకు ఆమె 
తిరస్కరించింది. దీంతో రెచ్చిపోయిన శేషగిరిరావు 
పాలకుర్తిలో సంఘం లేకుండా చేస్తానని సంఘం 
కార్యకర్తల ఇండ్లు  దున్ని విత్తనాలు వేస్తానని గ్రామాన్ని 
తగలబెడ్తానని ప్రతిజ్ఞ చేసిండు.  దీంతో ఆగ్రహోదగ్రుల్తెన 
సంఘం కార్యకర్తలు దేశ్ ముఖ్ ఏజెంట్ ఇళ్ళను గున-
పాలతో పొడిచి నేల మట్టం చేశారు. ఇళ్ళు దున్ని మొ-
క్కజొన్న విత్తనాలు వేసి నాలుగు నెలల తర్వాత మొక్క 
జొన్న కంకులను గ్రామస్తులందరూ  మూకుమ్మడిగా 
మంటల్లో   కాల్చుకుతిని దేశ్ ముఖ్ కు తగిన గుణపాఠం 
నేర్పారు.  దీంతో ఐలమ్మ కుటుంబంపై మరింత పగ పెం-
చుకున్న దేశ్ ముఖ్  అదను కోసం వేచి చూస్తున్నాడు. 
ఐలమ్మ కుటుంబం కులవృత్తి తోపాటు మల్లంపల్లి 
గ్రామానికి చెందిన కొండలరావుకు పాలకుర్తిలో ఉన్న 

వ్యవసాయ భూములను కౌలుకు తీసుకొని పంట 
పండించేది.  పంట కోతకు వచ్చిన సమయంలో దేశ్ 
ముఖ్ ఏజెంట్ శేషగిరిరావును రంగంలోకి దింపాడు . 
పంట పొలాన్ని స్వాధీనం చేసుకునేందుకు మల్లంపల్లి 
కొండల్ రావును  దేశ్ ముఖ్ దగ్గరకు పిలిపించి ఐలమ్మ 
వ్యవసాయ భూములను అక్రమంగా కౌలుకు తీసుకున్న-
ట్లు  ఆయన చేత బలవంతంగా ఒప్పించారు.  వ్యవసాయ 
భూములు మావే అంటూ విస్నూర్ దేశ్ ముఖ్ రజాకార్ 
గూండాలను పొలం కోసుకురమ్మంటూ పురమాయిం-
చాడు.  దీన్ని గ్రహించిన ఐలమ్మ ఆంధ్రమహాసభ కేంద్ర 
కమిటీకి తెలిపింది.   దీంతో చకిలం యాదగిరిరావు, దేవు-
లపల్లి వెంకటేశ్వరరావుతో చర్చించి పంట  కాపాడేందు-
కు భీమిరెడ్డి నరసింహారెడ్డి, నల్ల ప్రతాప్ రెడ్డి , ఆరుట్ల రామ-
చంద్రా రెడ్డిలను సూర్యాపేట నుంచి పాలకుర్తి పంపారు.    
భీమిరెడ్డి నరసింహారెడ్డి మరో 15 మందిని వెంటబె-
ట్టు కుని పొలం వద్ద మాటు వేసారు. దేశ్ ముఖ్ ఆగ్ర-
హోదుగ్రుడ్తె కేసులు పెట్టా డు ...  పోలీసులు సంఘం 
నాయకులను,  ఐలమ్మ కుటుంబీకులను అరెస్టు  చేసి 
చిత్రహింసలకు గురిచేశారు.  అయినా ఐలమ్మ చలిం-
చకుండా మొక్కవోని ధైర్యంతో సంఘం వెంట ఉండి 
పోయింది. ఆమె భర్తను, కొడుకులను దేశ్ ముఖ్, 
రజాకార్లు  , పోలీసులు అడుగడుగునా హింసించినా 
ఏనాడు వెనకడుగు వేయలేదు. కమ్యూనిస్టు  యోధులు  
పుచ్చలపల్లి సుందరయ్య, నల్ల నరసింహులు తెలంగాణ 
సాయుధ పోరాట అనుభవాలను, ఐలమ్మ పోరా-
టాన్ని వారి పుస్తకాలలో ప్రముఖంగా పేర్కొన్నారు . 
రాష్ట్ర ప్రభుత్వం చాకలి ఐలమ్మ వరధ్ంతి, జయంతి 
వేడుకలు అధికారికంగా నిర్వహించడం నిజంగా హర్ష-
ణీయం. యావత్ రజక జాతి తరుపున రాష్ట్ర ప్రభుత్వానికి 
ధన్యవాదాలు తెలియజేస్తున్నాను.

- ఆలేటి రమేశ్
రజక విద్యార్థి సంఘం రాష్ట్ర ప్రధాన కార్యదర్శి

99487 98982

         జయభేరి, బాపట్ల  :
చంద్రబాబుపై అభియోగాలు - స్కిల్ డెవలప్‌మెంట్‌ 
స్కాం ప్రభుత్వ డబ్బు రూ.371 కోట్లు  అవినీతి జరిగింది. 
కేబినెట్‌ను తప్పుదారిపట్టించి ఆ తర్వాత ఒప్పందంలో 
మరొకటిపెట్టి… డబ్బులు కాజేశారని అభియోగా-
లు. స్కిల్ డెవలప్‌మెంట్‌ పేరిట స్కాం ఇది. జీఎస్టీ, 
ఇంటెలిజెన్స్‌, ఐటీ, ఈడీ, సెబీ… ఇలా ఏజెన్సీలన్నీ 
కూడా దర్యాప్తుచేసిన స్కాం ఇది. దోచేసిన సొమ్మును 
విదేశాలకు, అక్కడనుంచి తిరిగి దేశంలోకి వచ్చింది. 
చంద్రబాబుగారు జూన్‌ 2014లో అధికారం చేపట్టిన 
2 నెలలకే ఈ స్కిల్‌ డెవలప్‌మెంట్‌ స్కాంకు ఊపిరి. 
ప్రాజెక్టు  మొత్తం ఖర్చు రూ. 3,356 కోట్లని, ఇందులో 
ప్రభుత్వ వాటా 10 శాతం అని, 90 శాతం సీమెన్స్‌ పె-
ట్టు కుంటుందని చెప్పారు. అంటే దాదాపుగా రూ.౩ వేల 
కోట్ల రూపాయలు సీమెన్స్‌ ఇస్తుందని చెప్పారు. తమకు 
తాముగా తయారుచేసుకున్న అంచనా వ్యయాన్నే 
డీపీఆర్‌గా చూపిస్తూ స్కిల్‌డెవల్‌మెంట్‌ నుంచి నోట్‌ పె-
ట్టించారు. ఇక ప్రభుత్వంలో సెక్రటరీ స్థా యి, ఆపైస్థా యి 
అన్నింటినీ ఓవర్‌రూల్‌ చేస్తూ కేబినెట్లో కి ఈనోట్‌ను తీ-
సుకొచ్చారు. అదీ ఒక స్పెషల్‌ ఐటెంగా. కేబినెట్లో కి అలా 

రావడం, వెంటనే దానికి ఓకే చెప్పడం, తర్వాత జీవో 
విడుదల కావడం... అన్నీ ఆగమేఘాలమీద జరిగిపో-
యాయి. ఈపద్ధతిలో కేబినెట్‌కు నోట్‌ పెట్టడం అన్నది 
నియమాలకు, నిబంధనలకు, రూల్స్‌కు పూర్తిగా 
విరుద్ధం. ఇక ఒప్పందం విషయానికొస్తే.. జీఓ ఒకలా 
ఉంటుంది, ఒప్పందం ఇంకోలా ఉంటుంది. జీవోలో 
ఉన్నది... ఒప్పందంలో లేనప్పుడు సంతకాలు చేశారు. 
సీమెన్స్‌ నుంచి రావాల్సిన గ్రాంట్‌ ఇన్‌ ఎయిడ్‌గా ఒక్క-
పైసాకూడా రాకుండానే 5 దఫాలుగా ప్రభుత్వం రూ. 
371 కోట్లు  ఎలా విడుదలచేసింది. డబ్బు విడుదలపై 
ఆర్థికశాఖ అధికారులు కొర్రీలు పెడితే… విడుదల 
చేయమని చంద్రబాబు ఆదేశాలు ఇచ్చారు. ఈ విషయా-

న్ని స్వయంగా అప్పటి ఫైనాన్స్‌ ప్రిన్సిపల్‌ సెక్రటరీ తన 
నోట్‌ఫైల్‌లో అప్పటి ముఖ్యమంత్రి చంద్రబాబు వెంటనే 
విడుదలచేయమని ఆదేశాలు ఇచ్చినట్టు గా రాశారు. 
సీఎం చెప్పారు కాబట్టి విడుదలచేయమని చీఫ్‌ సెక్రట-
రీ నేరుగా ఫైలుపై రాశారు. అన్నిటికంటే ముఖ్యంగా 
ప్రభుత్వం నుంచి విడుదలచేసిన ఈ డబ్బు పోయింది. 
మన అధికారులేకాదు… సీమెన్స్‌ సంస్థకూడా ఇంట-
ర్నల్‌ ఎంక్వయిరీ చేసి… 164 సీఆర్పీసీ కింద ఏకంగా 
మెజిస్ట్రేట్‌ ముందు వాంగ్మూలం ఇచ్చారు. ప్రభుత్వం 
జారీచేసిన జీవోకు, ఎంఓయూకు ఎలాంటి సంబంధం 
లేదని వాళ్లు  కోర్టు కు తెలిపారు. తమ కంపెనీలో పనిచేసే 
సుమన్‌బోస్‌ అనే వ్యక్తి మేనేజ్‌మెంట్‌నుగాని, లీగల్‌టీ-

మ్‌కాని సంప్రదించలేదని సీమెన్స్‌ వాళ్లు  ఏకంగా 
కోర్టు కు తెలియజేశారు. ఈడబ్బు 70కిపైగా షెల్‌ 
కంపెనీల ద్వారా చేతులు మారి మారి తిరిగి వచ్చింది. 
వాస్తవంగా ఈ స్కిల్‌డెవలప్‌మెంట్‌ స్కాం గురించి 
ఒక వ్యక్తి రాష్ట్రంలో ఏసీబీ కి రాతపూర్వకంగా ఫిర్యాదు 
చేశారు. ప్రభుత్వానికి ఒక విజిల్‌బ్లో యర్‌ ఈ రకంగా 
జూన్‌ 2018న ఒక హెచ్చరిక జారీచేశారు. విచారణ 
మొదలుపెట్టి… దాన్ని ముందుకు కొనసాగనీయ-
కుండా పక్కనపెట్టేశారు. ఇది ఎప్పుడైతే జరిగిందో… 
వెంటనే ఈ ప్రాజెక్టు కు సంబంధించిన నోట్‌ఫైల్స్‌ను 
మాయంచేసేశారు. స్కిల్‌ స్కాంలో ప్రధాన పాత్ర 
పోషించిన పీవీఎస్‌పీ/ స్కిల్లర్‌, డిజైన్‌టెక్‌ … ఈరెండు 
కంపెనీలు సర్వీస్‌ ట్యాక్స్‌ కట్టకుండా సెన్‌వాట్‌కోసం 
క్లెయిమ్‌ చేశాయి. ఇన్ని కోట్ల రూపాయల మేర క్లెయిం 
చేయడంతో జీఎస్టీ అధికారులకు అనుమానం వచ్చి... 
ఆ కంపెనీ లావాదేవీలపై పూర్తిస్థా యిలో దృష్టిపెట్టా రు. 
డబ్బులు హవాలా మార్గంలో తరలించినట్టు  వెల్లడైంది. 
2017లోనే ఇది బయటపడింది. అప్పుడు కూడా అప్పటి 
ప్రభుత్వం స్పందనలేదు. చంద్రబాబు లోకేష్ బాబు 
చెప్పుడు మాటలు విని తెలుగుదేశం క్యాడర్ ఆవేశపడి 
భవిష్యత్తు పాడు చేసుకోవద్దు  "డబ్బులు మాకు - దెబ్బలు 
మీకు" అనే విధానం సరైనది కాదు అనేది తెలుగుదేశం 
కార్యకర్తలు చంద్రబాబు నైజం గ్రహించాలి. తన పని 
తాను చేసుకుపోతుంది కనుక సంయవనం పాటించా-
లని వైఎస్ఆర్సిపి నాయకులు హితవు పలికారు.

పోరాట స్పూర్ తిని ప్రపంచానికి చాటిన నిప్పు కణిక
తెలంగాణ వీరవనిత చాకలి ఐలమ్మ వర్ధంతి నేడు..

టెట్ హాల్ టికెట్లు  విడుదల
ఇలా డౌన్ లోడ్ చేసుకోండి

జయభేరి, హైద‌రాబాద్ :

తెలంగాణలో ఉపాధ్యాయ అర్హత పరీక్ష (టెట్‌) హాల్‌ టికెట్లు  విడుదలయ్యాయి. 
ఈరోజు నుంచి పరీక్షకు ఒకరోజు ముందు (14వతేదీ) వరకు వీటిని డౌన్ లోడ్ 
చేసుకోవచ్చు. హాల్ టికెట్లు  డౌన్ లోడ్ చేసుకోవాలంటే మన వద్ద దరఖాస్తు ఐడీ 
నెంబర్, పుట్టినతేదీ వివరాలు ఉండాలి. ఆ వివరాలు నమోదు చేసి హాల్ టికెట్లు  
డౌన్ లోడ్ చేసుకోవచ్చని తెలిపారు అధికారులు. www.tstet.cgg.gov.in 
అనే వైబ్‌ సైట్‌ నుంచి హాల్‌ టికెట్లు  డౌన్ లోడ్ చేసుకోవచ్చని తెలిపారు విద్యాశాఖ 
అధికారులు. హాల్ టికెట్లు  తీసుకోవడంలో సమస్యలు ఎదురైతే హెల్ప్‌ డెస్క్‌ ని 
సంప్రదించాలని సూచించారు. 15వతేదీ పరీక్ష.. సెప్టెంబరు 15వ తేదీన టెట్ 
నిర్వహిస్తారు. రెండు పేపర్లు  ఉంటాయి. పేపర్‌-1 ఉదయం 9 గంటల నుంచి 12 
గంటల వరకు, పేపర్‌-2 మధ్యాహ్నం 2.30 గంటల నుంచి సాయంత్రం 5 గంటల 
వరకు జరుగుతుంది. టెట్ ఫలితాలను ఈనెల 27న విడుదల చేస్తారు. టెట్ హెల్ప్ 
డెస్క్ నెంబర్లు .. 040-23120340, 040-23120433.

స్కిల్ డెవలప్‌మెంట్‌ స్కాం

జయభేరి, ఉప్పల్ :

ఉప్పల్ లోని లక్ష్మీనారాయణ కాలనీలో గత 35 సంవత్సరాలుగా ప్రధానంగా ఎదుర్కొంటున్న 
సమస్య ఇంట్రెస్ట్ జోన్, ఇండస్ట్రియల్ జోన్ వల్ల ఆ కాలనీ అంతా కూడా ఎన్నో సమస్యలను ఎదు-
ర్కొంటున్న విషయం మన ఉప్పల ప్రజానీకంతా తెలుసు.. అట్టి సమస్యను ఉప్పల్ టిఆర్ఎస్ పార్టీ 
అభ్యర్థి బండారి లక్ష్మారెడ్డి చొరవ తీసుకొని శాశ్వత పరిష్కారంగా ఇండస్ట్రియల్ జోన్ నుంచి 
రెసిడెన్షియల్ జోన్ గా మార్పించడం జరిగింది. దానికి లక్ష్మీ నగర్ కాలనీవాసులు అందరు కూడా 
బండారు లక్ష్మారెడ్డి ని అభినందిస్తూ... సమావేశం ఏర్పాటు చేసుకొని జరిగింది. ఈ సమావేశంలో 
లక్ష్మీనారాయణ కాలనీవాసులు పెద్ద ఎత్తున పాల్గొ ని లక్ష్మారెడ్డి ని సత్కరించి అభినందించి, ఆశీర్వ -
దించడం జరిగింది. వచ్చే ఎన్నికల్లో  పెద్ద ఎత్తున లక్ష్మి నగర్ కాలనీ నుంచి మా అభిమానాన్ని ఓట్ల 
రూపంలో చాటుకుంటామని తెలియజేశారు. ఈ కార్యక్రమంలో లక్ష్మి నగర్ కాలనీ నాయకులు, 
మహిళా నాయకురాళ్లు , కాలనీ పెద్దలు పాల్గొ న్నారు.

మా అభిమానాన్ని ఓట్ల  
రూపంలో చాటుకుంటాం

ఆదివారం
10.09.2023

జితేందర్ రెడ్డి  టైటిల్ పోస్టర్ విడుదల
ఉయ్యాల జంపాల, మజ్ను చిత్రాలతో దర్శకుడిగా మంచి గుర్తింపు తెచ్చుకున్న దర్శకుడు విరించి 
వర్మ ముదుగంటి క్రియేషన్స్ బ్యానర్ పై నిర్మాత ముదుగంటి  రవీందర్ రెడ్డి నిర్మిస్తున్న జితేందర్ 
రెడ్డి సినిమాకు దర్శకత్వం వహిస్తున్నారు. ఈ సినిమా టైటిల్ పోస్టర్ ను దర్శకుడు దేవకట్టా  
విడుదల చేశారు. 1980 లో జరిగే ఒక పిరియడిక్ కథగా రూపొందుతున్న ఈ సినిమా తెలంగాణ 
నేపథ్యంలో రియల్ ఇంసిడెన్స్ ను బేస్ చేసుకొని నడిచే సీరియస్ యాక్షన్ డ్రామా కథగా ఈ చిత్రం 
ఉండబోతుంది. ప్రముఖ సినిమాటోగ్రాఫర్ వి.ఎస్.జ్ఞా నశేఖర్ ఈ సినిమాకు కెమెరామెన్ గా వర్క్ 
చేస్తున్నారు. అలాగే గోపిసుందర్ సంగీతం అందిస్తున్నారు. నాగేంద్ర కుమార్ ఈ సినిమాకు ఆర్ట్ 
డైరెక్టర్ గా వ్యవహరిస్తున్నారు.  డైరెక్టర్ విరించి వర్మ తన గత రెండు చిత్రాలతో లవ్ స్టోరీస్  తో ప్రే-
క్షకుల ముందుకు వచ్చారు. ఈ సారి పవర్ ఫుల్ యాక్షన్ డ్రామా తో నూతన చిత్రాన్ని తీస్తున్నారు. 
ఈ సినిమా హీరో ఎవరనే -
ది త్వరలో ప్రకటించబోతు-
న్నారు. అలాగే ఈ మూవీకి  
సంబంధించిన ఆర్టిస్టు ల 
వివరాలు, ఫస్ట్ లుక్ త్వ-
రలోనే మీడియాకు తెలి -
యజేయనున్నారు చిత్ర 
యూనిట్.

యంగ్ టాలెంటెడ్ హీరో నవీన్ పొలిశెట్టి, స్టా ర్ హీరోయిన్ అనుష్క 
శెట్టి జంటగా నటించి రీసెంట్ గా పాన్ ఇండియా స్థా యిలో ప్రేక్షకుల 
ముందుకొచ్చింది క్లీన్ ఫ్యామిలీ ఎంటర్ టైనర్ ‘మిస్ శెట్టి మిస్టర్ పోలి-
శెట్టి’. ఈ సినిమాకు ఆడియెన్స్ తో పాటు సెలబ్రిటీల అప్రిషియేషన్స్ 
దక్కుతున్నాయి. ఈ సినిమా ఇప్పటికే మెగాస్టా ర్ చిరంజీవి, దర్శక -
ధీరుడు ఎస్ఎస్ రాజమౌళి, స్టా ర్ డైరెక్టర్ మారుతి మెప్పు పొందగా..
తాజాగా స్టా ర్ హీరోయిన్ సమంత ‘మిస్ శెట్టి మిస్టర్ పోలిశెట్టి’ 
సినిమాపై ప్రశంసలు కురిపించింది.
‘మిస్ శెట్టి మిస్టర్ పోలిశెట్టి’ సినిమా చూశాక స్టా ర్ హీరోయిన్ 
సమంత ఇన్ స్టాగ్రా మ్ ద్వారా స్పందిస్తూ. ఇటీవల కాలంలో ఏ 

సినిమా నన్ను ఇంతగా నవ్వించలేదు. అనుష్క ఛార్మింగ్ గా కనిపిం -
చింది, నవీన్ పోలిశెట్టి సూపర్బ్ పర్ ఫార్మెన్స్ చేశాడు. ‘మిస్ శెట్టి 
మిస్టర్ పోలిశెట్టి’ టీమ్ అందరికీ కంగ్రాట్స్. అని పోస్ట్ చేసింది.
రీసెంట్ గా రిలీజైన ‘మిస్ శెట్టి మిస్టర్ పోలిశెట్టి’ సినిమా అన్నివర్గా ల 
ప్రేక్షకుల్ని ఆకట్టు కుని సూపర్ హిట్ టాక్ తెచ్చుకుంది. ఈ పాజిటివ్ 
టాక్ కు తగినట్లే మంచి వసూళ్లు  దక్కించుకుంటోంది. యూఎస్ లో 
550 కె డాలర్స్ మార్క్ చేరుకున్న ‘మిస్ శెట్టి మిస్టర్ పోలిశెట్టి’ వన్ 
మిలియన్ మైల్ స్టో న్ వైపు  దూసుకెళ్తోంది. రొమాంటిక్ ఫ్యామిలీ 
ఎంట‌ర్‌టైన‌ర్ కథతో ‘మిస్ శెట్టి మిస్టర్ పోలిశెట్టి’ చిత్రాన్ని ప్ర‌ముఖ 
నిర్మాణ సంస్థ యువీ క్రియేష‌న్స్ బ్యాన‌ర్‌పై వంశీ, ప్ర‌మోద్‌ నిర్మాణం -
లో దర్శకుడు మ‌హేష్ బాబు.పి తెరకెక్కించారు.

యంగ్ ట్యాలెంటెడ్ విరాట్ కర్ణ హీరోగా సెన్సిబుల్ డైరెక్టర్ శ్రీకాంత్ అడ్డా ల దర్శకత్వంలో 
రూపొందుతున్న న్యూ ఏజ్ పొలిటికల్ థ్రిల్లర్ ‘పెదకాపు-1’ విడుదల తేదీ సమీపిస్తోంది. 
‘అఖండ’తో బ్లా క్‌బస్టర్‌ను అందించిన ద్వారకా క్రియేషన్స్‌పై మిర్యాల రవీందర్ రెడ్డి నిర్మిస్తు-
న్న ఈ చిత్రం సెప్టెంబర్ 29న ప్రేక్షకుల ముందుకు రానుంది.
ఫస్ట్ సింగిల్ మ్యూజిక్ చార్ట్‌లలో అగ్రస్థా నంలో ఉండటంతో మ్యూజిక్ ప్రమోషన్‌లు చా -
ర్ట్‌బస్టర్ నోట్‌లో ప్రారంభమైయ్యాయి, టీజర్ మంచి అంచనాలను నెలకొల్పింది. ఇప్పుడు, 
మేకర్స్ ఈ చిత్రం ట్రైలర్ డేడ్ కి సంబంధించిన అప్‌డేట్‌తో వచ్చారు. ట్రైలర్ సెప్టెంబర్ 11న 
విడుదల కానుంది. అనౌన్స్ మెంట్ వీడియోలో  సినిమాలోని కోర్ పాయింట్‌ను తెలియజేసేలా 
దర్శకుడు శ్రీకాంత్ అడ్డా ల ఓ వీడియోను విడుదల చేశారు.పెద కాపు-1 అణచివేత, ఘర్షణల 
నేపథ్యంలో సాగే సినిమా అని టీజర్ ద్వారా తెలుస్తోంది. ట్రైలర్‌లో సినిమాకు సంబంధించిన 
మరిన్ని విషయాలు తెలియనున్నాయి.ఈ చిత్రానికి ఛోటా కె నాయుడు సినిమాటోగ్రఫీ అం-
దిస్తుండగా, మిక్కీ జె మేయర్ సంగీతం సమకూరుస్తున్నారు. మిర్యాల సత్యనారాయణ రెడ్డి 
సమర్పిస్తున్న ఈ చిత్రానికి మార్తాండ్ కె వెంకటేష్ ఎడిటర్. ఇండియన్ లీడింగ్ యాక్షన్ డైరెక్టర్ 
పీటర్ హెయిన్స్ ఫైట్స్‌ను పర్యవేక్షిస్తున్నారు. రాజు సుందరం కొరియోగ్రాఫర్.
నటీనటులు: విరాట్ కర్ణ, ప్రగతి శ్రీవాస్తవ, రావు రమేష్, నాగబాబు, తనికెళ్ల భరణి, బ్రిగడ 
సాగ, రాజీవ్ కనకాల, అనుసూయ, ఈశ్వరి రావు, నరేన్ తదితరులు.

జాతీయ అవార్డు  గెలుచుకున్న 'ఉప్పెన' చిత్రంతో తెరంగేట్రం చేసిన పంజా 
వైష్ణవ్ తేజ్ తనకంటూ ప్రత్యేక గుర్తింపు తెచ్చుకున్నారు. ఇప్పుడు ఆయన 
'ఆదికేశవ' అనే యాక్షన్ చిత్రంతో ప్రేక్షకులను అలరించేందుకు సిద్ధమవుతు -
న్నారు. యువ సంచలనం శ్రీలీల ఈ చిత్రంలో కథానాయికగా నటిస్తున్నారు. 
అపర్ణా  దాస్, జోజు జార్జ్ ఈ చిత్రంతో తెలుగు చిత్రసీమలోకి అడుగుపెడుతు -
న్నారు. సితార ఎంటర్‌టైన్‌మెంట్స్‌, ఫార్చ్యూన్‌ ఫోర్‌ సినిమాస్ పతాకాలపై 
సూర్యదేవర నాగవంశీ, సాయి సౌజన్య ఈ చిత్రాన్ని నిర్మిస్తున్నారు. శ్రీకర 
స్టూ డియోస్ ఈ చిత్రాన్ని సమర్పిస్తోంది. నవంబర్ 10న ప్రేక్షకుల ముందుకు 
రానున్న ఈ చిత్రంతో శ్రీకాంత్ ఎన్ రెడ్డి దర్శకుడిగా పరిచయమవుతున్నారు. 
ప్రముఖ స్వరకర్త, జాతీయ అవార్డు  గ్రహీత జీవీ ప్రకాష్ కుమార్ సంగీతం అం -
దిస్తున్న ఈ చిత్రం నుండి 'సిత్తరాల సిత్రావతి' అంటూ సాగే మొదటి పాటను 
తాజాగా విడుదల చేసింది చిత్ర బృందం. 
నాయకానాయికల మధ్య సాగే మెలోడీ పాట ఇది. కథానాయకుడు వైష్ణవ్ 
తేజ్ తన చిత్ర(కథానాయిక శ్రీలీల)ను 'సిత్తరాల సిత్రావతి' అని పిలుస్తూ, 

ఆమె అందాన్ని పొగుడుతూ పాడే గీతంగా వినిపిస్తుంది, కనిపిస్తుంది.గేయ 
రచయిత సరస్వతి పుత్ర రామజోగయ్య శాస్త్రి, అందమైన పదాల అమరిక-
తో పాటకు ప్రాణం పోశారు. ఆస్కార్ అవార్డ్ గెలిచిన 'నాటు నాటు' పాట 
గాయకుడు రాహుల్ సిప్లిగంజ్ ఈ పాటకి తన గాత్రంతో విభిన్నమైన జానపద 
రుచిని అందించారు. గాయని రమ్య బెహరా పాటలోని అనుభూతిని తన 
స్వరంలో చక్కగా పలికించారు. ఈ పాట వైరల్ అవుతుందని, పార్టీలలో 
మారుమ్రోగి పోవడం ఖాయమని అప్పుడే శ్రోతల నుంచి ప్రశంసలు కురుస్తు-
న్నాయి. థియేటర్లలో ప్రేక్షకులకు మంచి యాక్షన్ ఎంటర్‌టైనర్‌ని అందించ -
డానికి ఆదికేశవ టీమ్ కసరత్తు చేస్తోంది. ఈ చిత్రం పట్ల ఎంతో సంతృప్తిగా 
ఉన్న నిర్మాతలు, ఈ దీపావళికి బాక్సాఫీస్ దగ్గర విజయ ఢంకా మోగిస్తామని 
నమ్మకం వ్యక్తం చేస్తున్నారు. నవీన్ నూలి ఎడిటర్ గా వ్యవహరిస్తున్న ఈ చి-
త్రానికి డడ్లీ, ఆర్థర్ ఎ. విల్సన్ సినిమాటోగ్రఫీ అందిస్తున్నారు. ఈ యాక్షన్ 
ఎంటర్‌టైనర్‌ కి ఏఎస్ ప్రకాష్ ఆర్ట్ డైరెక్టర్ గా వ్యవహరిస్తున్నారు. మరిన్ని 
వివరాలు త్వరలో వెల్లడించనున్నారు.

మాస్ మహారాజా రవితేజ ప్రొడక్షన్ బ్యానర్ 
ఆర్‌టి టీమ్‌వర్క్స్ మరో కాన్సెప్ట్ బేస్డ్ చిత్రం 
‘ఛాంగురే బంగారురాజా’ తో రాబోతోంది. 
సతీష్ వర్మ దర్శకత్వం వహిస్తున్న ఈ చిత్రా-
న్ని ఫ్రేమ్ బై ఫ్రేమ్ పిక్చర్స్‌తో కలిసి రవితేజ 
నిర్మిస్తున్నారు. శ్వేత కాకర్లపూడి, షాలిని 
నంబు ఈ చిత్రానికి క్రియేటివ్ ప్రోడ్యూసర్స్. 
ఈరోజు సినిమా విడుదల తేదీని అనౌన్స్ 
చేశారు.సెప్టెంబర్ 15న వినాయక చవితి 
సందర్భంగా ‘ఛాంగురే బంగారురాజా’ ప్రే-
క్షకుల ముందుకు రానుంది. పండగ సెలవు 
సినిమాకి బాక్సాఫీస్ దగ్గర ఫేవర్ కానుంది. 
ప్రధాన తారాగణంతో కూడిన రిలీజ్ డేట్ 
పోస్టర్ హ్యుమరస్ గా ఆసక్తిని రేకెత్తిస్తుంది.
‘C/o కంచరపాలెం’, ‘నారప్ప’ ఫేమ్ కార్తీక్ 

రత్నం హీరోగా నటిస్తుండగా, గోల్డీ నిస్సీ 
హీరోయిన్. రవిబాబు, సత్య ఈ చిత్రంలో 
ఇతర ప్రధాన తారాగణం. మేకర్స్ ఇదివర -
కే ఈ చిత్రం టీజర్‌ను విడుదల చేసారు. ఇది 
ప్రధాన పాత్రలు,  కథాంశాన్ని పరిచయం 
చేసింది. టీజర్‌కి చాలా మంచి స్పందన 
వచ్చింది.కృష్ణ సౌరభ్ సంగీతం సమకూ-
రుస్తుండగా, సుందర్ ఎన్‌సి సినిమాటో-
గ్రఫీ అందిస్తున్నారు. జనార్ధన్ పసుమర్తి 
డైలాగ్స్ రాసిన ఈ చిత్రానికి కార్తీక్ వున్నవా 
ఎడిటర్.త్వరలో ‘ఛాంగురే బంగారురాజా’ 
ట్రైలర్‌ను విడుదల చేసేందుకు మేకర్స్ ప్లా న్ 
చేస్తున్నారు. నటీనటులు: కార్తీక్ రత్నం, 
సత్య, రవిబాబు, గోల్డీ నిస్సీ, నిత్య శ్రీ, ఎస్తర్ 
నోరోన్హా , అజయ్ తదితరులు

‘ఛాంగురే బంగారురాజా’ 
సెప్ట ెంబర్ 15న విడుదల




